
	बेंगलुरु, बुधवार, 19 अगस्त 2026
	प्रादेशिक समाचार
	Bhaarataarth.com
	कुर्सी नहीं मिली, 38 मिनट रुकी वैशाली एक्सप्रेस
	23 करोड़ की पीआरडी बैरक का शिलान्यास, कैशलेस चिकित्सा योजना शुरू
	छोटे गांव की बेटी ललिता कुमारी बनीं एडवोकेट, बढ़ाया परिवार का मान
	ट्रेन में खाना नहीं, खर्च बचा रहे यात्री!
	गोस्वामी तुलसीदास का काव्य में परिवार प्रबोधन
	मैकडॉवेल्स का बदलेगा फॉर्मूला, FSSAI की सख्ती का असर


	बेंगलुरु, बुधवार, 19 अगस्त 2026

	राष्ट्रीय/अंतरराष्ट्रीय समाचार
	Bhaarataarth.com
	भारतार्थ - भारत के अर्थ से, भारत के उत्कर्ष तक
	निज स्वार्थ से ऊपर उठकर राष्ट्रहित का सार करेंगे,
	कर्मार्थ की पथ पर चलकर जीवन धर्मार्थ करेंगे।
	जहाँ ज्ञान बने शक्ति और शिक्षा बने आधार,
	जहाँ श्रम का हो सम्मान और सेवा हो संस्कार।
	जहाँ युवा के सपनों को मिले नई उड़ान,
	जहाँ नारी के सम्मान से ऊँचा हो हिन्दुस्तान।
	माटी का मान रखेंगे, तिरंगे का सम्मान करेंगे,
	विविधता में एकता का सुंदर उद्गार करेंगे।
	जाति-पंथ से ऊपर उठकर मानवता का साथ देंगे,
	टूटे हुए विश्वासों को फिर प्रेम से हाथ देंगे।
	न कोई छोटा, न कोई बड़ा—सबका हो अधिकार,
	हर चेहरे पर मुस्कान हो, हर जीवन में उजियार।
	ईमान बने पहचान हमारी, सेवा बने व्यवहार,
	सत्य, श्रम और सद्भाव से सजाएँ अपना संसार।
	भारतार्थ केवल शब्द नहीं—एक संकल्प महान है,
	भारत के हर नागरिक की इसमें अपनी पहचान है।
	विचारों से परिवर्तन, कर्मों से निर्माण करेंगे,
	अपने भारत को विश्वगुरु बनाने का प्रयास करेंगे।
	चित्रार्थ से भावार्थ, भावार्थ से परमार्थ,
	शब्दार्थ से कर्मार्थ, कर्मार्थ से धर्मार्थ।
	धर्मार्थ से राष्ट्रार्थ, राष्ट्रार्थ से भारतार्थ—
	यही हमारा जीवन-मंत्र, यही सच्चा भारतार्थ!
	आओ मिलकर नई कहानी, नया इतिहास लिखेंगे,
	भारत की धरती पर विकास के विश्वास लिखेंगे।
	आज के संकल्पों से कल का संसार करेंगे,
	भारतार्थ करेंगे… भारतार्थ करेंगे…
	भारत को फिर से गौरवमय और समर्थ करेंगे!
	भारतार्थ - एक विचार • एक संकल्प • एक सकारात्मक परिवर्तन

	दीक्षा आत्मा की ओर लौटने का संकल्प : मुनि वीरसागर
	बेंगलुरु, 18 अगस्त 2026। निर्यापक श्रमण मुनि श्री 108 वीरसागर जी महाराज के पावन दीक्षा दिवस के अवसर पर विशेष आध्यात्मिक प्रवचन का आयोजन हुआ। संत शिरोमणि आचार्य भगवान श्री विद्यासागर जी महाराज के प्रमुख शिष्य मुनि श्री वीरसागर जी महाराज ने श्रद्धालुओं को आत्मसंयम, त्याग, अपरिग्रह, अहिंसा एवं आत्मशुद्धि के मार्ग पर चलने की प्रेरणा दी। बड़ी संख्या में श्रद्धालुओं ने प्रवचन में उपस्थित होकर आध्यात्मिक संदेश का लाभ लिया।
	मुनि श्री वीरसागर जी महाराज ने कहा कि दीक्षा केवल बाहरी रूप परिवर्तन नहीं, बल्कि आत्मा की ओर लौटने का संकल्प है। इसका वास्तविक स्वरूप मोह, ममता, अहंकार, परिग्रह और आंतरिक विकारों से मुक्ति की दिशा में निरंतर प्रयास करना है। उन्होंने कहा कि सच्चा त्याग केवल वस्तुओं का परित्याग नहीं, बल्कि मन की आसक्तियों से मुक्त होना है। इच्छाओं और अपेक्षाओं पर नियंत्रण होने पर ही जीवन में वास्तविक शांति का मार्ग प्रशस्त होता है।
	गृहस्थ जीवन में भी प्रासंगिक है दीक्षा का संदेश
	मुनि श्री ने कहा कि दीक्षा के आदर्श केवल साधु-संतों तक सीमित नहीं हैं। गृहस्थ भी संयम, त्याग, आत्मनिरीक्षण और अपरिग्रह को जीवन में अपनाकर आध्यात्मिक उन्नति कर सकते हैं। आधुनिक जीवन की व्यस्तता, भौतिक सुविधाओं और बढ़ती इच्छाओं के बीच प्रतिदिन कुछ समय आत्मचिंतन, स्वाध्याय, प्रार्थना और धार्मिक साधना के लिए निकालना आवश्यक है।
	उन्होंने गृहस्थों से परिवार, समाज और कार्यक्षेत्र के दायित्वों का निर्वहन करते हुए अत्यधिक आसक्ति से बचने का आह्वान किया। कर्तव्यों का पालन करते हुए मन को संयमित और जागरूक रखना ही गृहस्थ जीवन की आध्यात्मिकता का महत्वपूर्ण आधार है।



	तीन मुनिराजों का दीक्षा महोत्सव, गूंजा त्याग का संदेश’
	बेंगलुरु, 18 अगस्त 2026। बेंगलुरु। ज्ञानोदय परिसर, तुबरहल्ली में निर्यापक श्रमण मुनि श्री 108 वीरसागर जी महाराज, मुनि श्री 108 विशालसागर जी महाराज एवं मुनि श्री 108 धवलसागर जी महाराज के 23वें दीक्षा महोत्सव का भव्य आयोजन मुनि संघ के पावन सानिध्य में श्रद्धा, भक्ति और आध्यात्मिक उल्लास के साथ संपन्न हुआ। परम पूज्य आचार्य भगवंत श्री 108 विद्यासागर जी महाराज के अंतेवासी शिष्यों के दीक्षा दिवस पर देश के विभिन्न राज्यों से बड़ी संख्या में श्रद्धालु बेंगलुरु पहुंचे और मुनिराजों के चरणों में नमोस्तु अर्पित कर संयममय जीवन से प्रेरणा ली।
	दिल्ली, उत्तर प्रदेश, महाराष्ट्र, मध्य प्रदेश, राजस्थान और कर्नाटक सहित विभिन्न क्षेत्रों से आए श्रद्धालुओं की सहभागिता से ज्ञानोदय परिसर पूरे दिन जिनवाणी, गुरु भक्ति और आध्यात्मिक ऊर्जा से सराबोर रहा। समारोह केवल दीक्षा की स्मृति का उत्सव नहीं, बल्कि त्याग, संयम और आत्मकल्याण की दिशा में आगे बढ़ने का प्रेरणादायी अवसर बना।
	नन्हे बच्चों ने दिया संयम का संदेश
	महोत्सव का शुभारंभ प्रातःकालीन धार्मिक क्रियाओं, मंगलाचरण एवं जिनवाणी स्तुति से हुआ। जैन पाठशाला के नन्हे-मुन्ने बच्चों ने संयम, वैराग्य और जैन दर्शन पर आधारित भावपूर्ण सांस्कृतिक प्रस्तुति दी। अभिनय एवं संगीतमय प्रस्तुति के माध्यम से बच्चों ने
	अध्यक्ष एवं पदाधिकारी श्री सुनील जी, श्री राजीव जी, श्री संजीव जी, श्री जितेंद्र जी, श्री बंटी जी, श्री मुकेश जी एवं श्री विमल जी ने अपनी श्रद्धा अर्पित की। सभी ने आचार्य श्री 108 विद्यासागर जी महाराज के चित्र के समक्ष दीप प्रज्ज्वलित कर पुष्पांजलि अर्पित की। परिजनों का हुआ भावपूर्ण सम्मान समारोह का भावुक प्रसंग निर्यापक श्रमण मुनि श्री 108 वीरसागर जी महाराज के गृहस्थ जीवन के माता-पिता एवं परिजनों के अभिनंदन का रहा। मंच पर मुनिश्री के भ्राता
	एवं परिजनों का श्रीफल एवं प्रशस्ति पत्र देकर भावभीना बहुमान किया गया। वक्ताओं ने कहा कि जब कोई संतान सांसारिक वैभव का त्याग कर संयम एवं मोक्षमार्ग को स्वीकार करती है तो उसका त्याग पूरे कुल और समाज के लिए गौरव का विषय बन जाता है। मुनिश्री के संयममय जीवन को जैन शासन की प्रभावना, आत्मकल्याण और प्राणिमात्र के मंगल के लिए समर्पित बताया गया। अरविंद लिंबावली ने सराहा जैन समाज का सेवा भाव समारोह में कर्नाटक के वरिष्ठ जननेता एवं पूर्व मंत्री अरविंद लिंबावली का गरिमापूर्ण स्वागत एवं अभिनंदन किया गया। उन्होंने जैन समाज की सेवा भावना की सराहना करते हुए कहा कि गोशाला की रक्षा एवं संरक्षण के लिए समाज द्वारा किया जा रहा सहयोग सराहनीय है। उन्होंने कहा कि जैन समाज अहिंसा, जीवदया और अपनी परंपराओं का दृढ़ता से पालन करते हुए समाज के विभिन्न क्षेत्रों में महत्वपूर्ण योगदान दे रहा है। चिकित्सा एवं जनसेवा के क्षेत्र में समाज की सक्रिय भूमिका को भी उन्होंने उल्लेखनीय बताया। दीक्षा दिवस आत्मविशुद्धि का संकल्प दिवस’ धर्मसभा को संबोधित करते हुए निर्यापक श्रमण मुनि श्री 108 वीरसागर जी महाराज ने दीक्षा के वास्तविक स्वरूप, संयम, त्याग, गुरु भक्ति एवं आत्मविशुद्धि पर प्रकाश डाला। उन्होंने कहा कि दीक्षा दिवस केवल किसी तिथि का स्मरण नहीं, बल्कि आत्मा को संसार  के बंधनों से ऊपर उठाकर निज स्वरूप की ओर लौटने  का पावन संकल्प दिवस है।

	खरतरगच्छ के गौरवशाली गोत्रों की गाथा मंच पर जीवंत
	बेंगलुरु। 18 अगस्त 2026। श्री जैन श्वेतांबर खरतरगच्छ संघ के तत्वावधान में श्री जिनकुशलसूरि जैन आराधना भवन में खरतरगच्छ दिवस के अवसर पर ‘खरतरगच्छ के गौरवशाली गोत्र’ कार्यक्रम श्रद्धा, भक्ति और उत्साह के साथ आयोजित किया गया। कार्यक्रम में खरतरगच्छ की गौरवशाली परंपरा, आचार्यों के योगदान और विभिन्न गोत्रों की स्थापना से जुड़े ऐतिहासिक प्रसंगों को रोचक प्रस्तुतियों के माध्यम से जीवंत किया गया।  कार्यक्रम का शुभारंभ श्री जिनकुशलसूरि जैन
	दादावाड़ी के अध्यक्ष तेजराज मालानी, पूर्व अध्यक्ष महेंद्रकुमार रांका, संघ अध्यक्ष प्रकाश भंसाली, मंत्री राजेंद्र गुलेच्छा, जिनदत्त-जिनकुशल मंडल अध्यक्ष ललित डाकलिया, केयुप अध्यक्ष नीलेश मेहता, मंत्री हेमंत गुलेच्छा तथा संघ कोषाध्यक्ष विकास पारख ने गच्छ स्थापक युगप्रधान श्री जिनेश्वरसूरि के चित्र के समक्ष दीप प्रज्वलन, माल्यार्पण एवं शासन ध्वज आरोहण के साथ किया। गच्छ वंदना गीत के दौरान उपस्थित श्रद्धालु करबद्ध होकर खड़े रहे और श्रद्धा व्यक्त की। संघ अध्यक्ष प्रकाश भंसाली ने स्वागत उद्बोधन
	में कार्यक्रम की प्रासंगिकता पर प्रकाश डाला। महिला परिषद की अध्यक्ष श्रीमती पवनी बाफना ने भी अपने विचार व्यक्त किए। साध्वी डॉ. प्रियश्रद्धांजनाश्रीजी ने दिवस की तीन विशेषताओं का उल्लेख करते हुए कहा कि इसी दिन 23वें तीर्थंकर भगवान नेमिनाथ का दीक्षा कल्याणक, तपोमूर्ति गणाधीश श्री छगनसागरजी म.सा. की पुण्यतिथि और खरतरगच्छ दिवस का पावन संयोग है। उन्होंने बताया कि स्वयं अंबिका देवी ने खरतरगच्छ के स्थापक जिनेश्वरसूरि एवं प्रथम
	दादागुरु  जिनदत्तसूरि को युगप्रधान की पदवी प्रदान की थी। मुनि श्री मलयप्रभसागरजी ने अपने प्रवचन में खरतरगच्छ दिवस घोषित किए जाने के पीछे की ऐतिहासिक एवं आध्यात्मिक पृष्ठभूमि पर प्रकाश डाला तथा समाजबंधुओं को परंपरा और संस्कारों से जुड़े रहने का संदेश दिया। कार्यक्रम का मुख्य आकर्षण ‘खरतरगच्छ के गौरवशाली गोत्र’ की प्रस्तुति रही। खरतरगच्छ के पूर्वाचार्यों एवं दादागुरुओं द्वारा विभिन्न गोत्रों की स्थापना से जुड़े कारणों और प्रसंगों को पात्रों के माध्यम से प्रभावी
	ढंग से प्रस्तुत किया गया। मनीष धारीवाल, विकास पारख, हेमंत गुलेच्छा, अंकित गुलेच्छा, राजेंद्र भंसाली, भरत कोठारी, अरविंद चोपड़ा, विकास लुंकड़, भरत रांका, विकास खटोड़ एवं डिंपल  बाफना ने अपनी प्रस्तुतियों से दर्शकों की खूब सराहना बटोरी। कार्यक्रम में ट्रस्ट मंत्री कुशल गुलेच्छा, पूर्व अध्यक्ष निर्भयलाल गुलेच्छा, बाबूलाल मेहता, कांतिलाल गुलेच्छा, पुखराज कवाड़, धर्मेंद्र संकलेचा सहित अनेक गणमान्य व्यक्ति एवं समाजबंधु उपस्थित रहे। कार्यक्रम का संचालन राजेंद्र गुलेच्छा ने किया।
	गुरु परंपरा के प्रति श्रद्धा दीक्षा दिवस के अवसर पर मुनि श्री ने संत शिरोमणि आचार्य भगवान श्री विद्यासागर जी महाराज के प्रति कृतज्ञता व्यक्त करते हुए उनके संयम, साधना और आत्मकल्याण के संदेश को स्मरण किया। उन्होंने पूज्य आचार्य श्री समयसागर जी महाराज के मार्गदर्शन तथा गुरु परंपरा की महत्ता पर भी प्रकाश डाला। उन्होंने कहा कि महान आचार्यों का जीवन समाज को संयम, धैर्य और आत्मविश्वास के साथ आध्यात्मिक मार्ग पर आगे बढ़ने की प्रेरणा देता है। प्रवचन के समापन पर मुनि श्री ने श्रद्धालुओं से अहिंसा, सत्य, संयम, अपरिग्रह और


